
ABSTRAK 

 

Geni Purbatini NIM. 1781100033. “Analisis Sosiologi Sastra lan Pendhidhikan 

Karakter ing Antologi Geguritan Tegal Ngrajug Anggitan Maufursarta Kanca-

Kanca Minangka Bahan Ajar Piwucalan Basa Jawi ing SMA. Tesis Program Studi 

Pendidikan Bahasa, Program Pascasarjana Universitas Widya Dharma Klaten 

2019. 

Penelitian ini bertujuan untuk mendeskripsikan: struktur puisi, sosiologi 

sastra, nilai-nilai pendidikan karakter antologi geguritan Tegal Ngrajug serta 

pendidikan karakter tersebut digunakan sebagai bahan ajar pada pembelajaran 

bahasa Jawa di SMA. 

Penelitian ini menggunakan jenis penelitian kualitatif deskriptif yang 

menganalisis isi. Data yang digunakan adalah analisis  dokumen, hasil 

wawancara, dan buku-buku yang relevan dengan penelitian ini. Sumber data 

diambil dari buku antologi geguritan Tegal Ngrajug karangan Maufur dkk. Teknik 

pengumpulan data pembacaan, pencatatan, analisis dokumen serta wawancara. 

Validasi data menggunakan triangulasi sumber data, metode, dan teori. Teknik 

analisis data meliputi pengumpulan data, reduksi data, penyajian data, dan 

kesimpulan. 

Hasil penelitian ini menunjukkan bahwa antologi geguritan Tegal Ngrajug 

(1) memiliki struktur fisik dan batin, (2) latar belakang sosial penciptaan puisi 

adalah karena kondisi masyarakat dan pemerintahan kotaTegal yang carut marut, 

(3) antologi geguritan Tegal Ngrajug memiliki nilai-nilai pendidikan karakter 

yaitu religius,jujur, disiplin, kerja keras, demokrasi, menghargai prestasi, 

bersahabat, cinta damai, peduli sosial, serta tanggung jawab, (4) nilai-nilai 

pendidikan karakter tersebut dapat digunakan sebagai bahan ajar pada 

pembelajaran bahasa Jawa di SMA.  

Kata Kunci :Sosiologi sastra, Pendidikan karakter, Bahan ajar 

SARIPATI 

 

Geni Purbatini NIM. 1781100033. “Analisis Sosiologi Sastra lan Pendhidhikan 

Karaktering Antologi Geguritan Tegal Ngrajug Anggitan Maufur sarta Kanca-

Kanca Minangka Bahan Ajar Piwucalan Basa Jawi ing SMA. Tesis Program Studi 

Pendidikan Bahasa, Program Pascasarjana Universitas Widya Dharma Klaten 

2019. 

 Panaliten punika nggadhahi ancas kanggen deskripsikaken: struktur puisi, 

sosiologi sastra, nilai-nilai pendhidhikan karakter antologi geguritan Tegal 

Ngrajug serta pendhidhikan karakter kalawau saged dipunginakaken minang 

kabahan ajar wonten ing piwucalan basa Jawi ing SMA. 

 Panaliten punik angginakaken jinising panaliten kualitatif deskriptif 

ingkang nganalisis isinipun. Dhata ingkang dipunginakaken punika analisis 

dokumen, kasiling wawancara, sarta buku-buku ingkang relevan kaliyan panaliten 

punika. Sumber dhata dipunpendet saking buku antologi geguritan Tegal Ngrajug 

anggitanipun Maufur sarta kanca-kanca. Teknik pangempalaning dhata 

ngginakaken waosan, seratan, analisis dokumen sarta wawancara. Validasi dhata 

ngginakaken triangulasi sumber dhata,  methode, sarta teori. Teknik analisis dhata 

kadosta pangempalan dhata, reduksi dhata, panyajen dhata, sarta dudutan. 

 Kasilipun panaliten nedhahaken menawi antologi geguritan Tegal Ngrajug 

(1) nggadhahi struktur fisik sarta bathin.(2) lelarahaning sosial panganggit ing 

geguritan punika amargi kawontenan masarakat sarta pamarentahan kotaTegal 

ingkang burak rantak.(3) antologi geguritan Tegal Ngrajug nggadhahi nilai-nilai 

pendhidhikan karakte ringgih punika: religius, jujur, disiplin, kerja keras, 

demokrasi, menghargai prestasi, bersahabat, cinta damai, peduli sosial, serta 

tanggung jawab.(4) nilai-nilai pendhidhikan karakter kasebat saged dados bahan 

ajar piwucalan basa Jawi ing SMA. 

 

Kata Kunci :Sosiologi sastra, Pendidikan karakter, Bahan ajar 

ABSTRACT 

 

Geni Purbatini, NIM 1781100033. The Analysis of Sociology of literature and 

Education character in Philosophical Anthology TegalNgrajug written by Maufur 

with his friends for learning material of Javanese Language at SMA. The Thesis 

of Language educational Programm of Widya Dharma University of Klaten 2019. 

 The purpose of the research is to describe poem structure sociology of 

Literature, the values of educational character as used learning material in 

Javanese language Learning of SMA. 

 This research uses descriptive qualitative research that analyzes content. 

The data wich is used in this research are analysis document, the result of 

interview, and the relevant books in this research. The source of data is taken from 

the book of philosophical Antology of Tegal Ngrajug written by Maufur and his 

friends. The technique of the data collection with reading, recording, document 

analysis and also interview. Data validation used triangulation of data source, 

methods, and theories. The data analysis Technique conducted by interactive 

model consisted of: data reduction, data presentation data, and conclusion. 

 The result of the research showed that philosophical anthology of  Tegal 

Ngrajug: (1) Having physic and spiritual structure, (2) the background of poem 

creation was because of the condition of society and the state of Tegal government 

was chaotic, (3) The philosophical Anthology Tegal Ngrajug has the character 

educational value like religion, honest, discipline, hard work, democracy, 

regognition of achievement, friendship, love of piece, social care, and 

responsibility, (4) the values of character education can be used as teaching 

material in learning  Javanese in high school. 

 

Keyword; sociology of literature, Education character, learning material  

BAB I 

PURWAKA 

 

A. Lelarahaning Prakawis 

Karya sastra punika minangka wujud lan kasil satunggaling pedamelan 

kreatif minangka dasaripun piranti kangge ndayakaken basa kangge kacabenggala 

panguripaning manungsa. Amargi karya sastra punika rancakipun nggadahi isi 

masalah pagesangan. Karya sastra punika kangge ngeksistensi awakipun 

piyambak. (Sarjidu: 2004). Karya sastra fiksi nyariosaken pagesangan manungsa 

ingkang gegayutanipun pribadi manungsa kaliyan manungsa tuwin manung 

sakaliyan Gusti minangka ingkang kagungan gesang (Nugiyantoro: 2005). Karya 

sastra ingkang dipunmaksud inggih punika karya sastra prosa/gancaran lan 

puisi/geguritan. 

Geguritan punika salah satunggaling karya sastra ingkang dipunremeni 

sadengahing masyarakat amargi kanthi geguritan punika sedaya panguneg-uneg 

menapa imajinasi saged dipunekspresikaken lumantar tembung-tembung kang 

endah. 

Geguritan/puisi Jawi modern punika dipunwiwiti tahun 1929 ing kalawarti 

kejawen. Geguritan dipunpelopori dening R. Intoyo kaliyan Subagyo Ilham 

Notodijoyo (Suripan: 1975). Miturut asalipun tembung geguritan saking tembung  

‘gurit’ ingkang ateges kidung, tembang utawi seratan ingkang awujud ukiran 

utawi tatahan. Geguritan punika boten dipuntembangaken ananging dipunwaos 

kanthi ngangge wirama, wiraos, lan wiraga manut suraosnipun.Geguritan 

1 

kaperang dados kalih inggih punika geguritan tradhisional kaliyan geguritan 

modern. Geguritan tradhisional punika kaiket paugeran-paugeran tartamtu kadosta 

guru gatra, guru wilangan tuwin guru lagu. Ingkang kalebet geguritan tradhisional 

inggih punika parikan, wangsalan, tembang macapat, tembang tengahan, tembang 

gedhe. Menawi geguritan modern boten dipunwatesi kados geguritan tradhisional. 

Ingkang baken inggih punika pamileting tembung/diksi. 

Materi geguritan ing piwuca lan basa Jawi SMA kurikulum 2013 wonten 

ing kelas XII semester 1 inggih punika Kompetensi Dasar (KD) 3.2 ‘Menelaah 

teks geguritan’ kaliyan KD 4.2 ‘Menulis geguritan dan Membacanya’.  Wonten 

kompetensi dasar punika ateges siswa kedah nggadahi kawasisan kangge nelaah 

kaliyan nyerat sarta maos geguritan.  

SMA N 1 Kramat punika SMA wonten ing daerah pesisir ler 

KabupatenTegal, ingkang nota bene basanipun ngapak utawi ngginakaken basa 

Jawi dialek Tegal. Mila masyarakat sakupengipun inggih tamtunipun menawi 

wicanten boten kados basa Jawi daerah Semarang menapa Solo. Kosa kata 

menapa struktur basa Jawinipun tamtu geseh utawi benten kaliyan daerah 

Semarang- Solo. Kawontenan ingkang kadosmekaten ndadosaken para siswa 

rumaosawrat anggenipun sinau babagan geguritan, mila para dwija basa Jawi 

kedah ngupados kadospundi anggenipun pembelajaran basaJaw ipunika saged 

rancag, nengsemaken tumrap siswa. Supados piwucalan basa Jawi saged rancag 

mila para dwija kedah migunakaken salah satunggaling model, teknik utawi 

metode supados piwucalan babagan materi geguritan saged rancag, remen tuwin 

antusias tumraping siswa.  

Geguritan punika saged dipunanalisis struktur bathin kaliyan struktur fisik. 

Ingkang kalebet struktur bathin geguritan inggih punika tema, nada, lan 

suasana/kahanan, amanat dene struktur fisik geguritan inggih punika bunyi/swara, 

tembung  (pamileting tembung, denotasi lan konotasi, basa kiasan, citraan), 

tipografi, imaji, rima, ritma, metrum. 

Antologi geguritanTegal Ngrajug punika salah satunggaling geguritan – 

geguritan ingkang abasa Jawi dialek Tegal. Sejatosipun sampun kathah geguritan 

ingkang ngangge basa Jawi dialekTegal ananging panaliti milet antologi geguritan 

Tegal Ngrajuk amargi geguritan punika basanipun migunakaken basa Jawi dialek 

Tegal saengga siswa gampil anggenipun maos lan mangertosi geguritan kalawau. 

Wonten ing geguritan Tegal Ngrajug punika ugi nggadhahi nilai-nilai 

pendhidhikan karakter ingkang saged kapendhet kangge piwucalan basa Jawi ing 

pawiyatan. Kanthi siswa saged maos sarta mahami geguritan Tegal Ngrajug 

punika satemah para siswa gampil anggenipun nyinau sosiologi karya sastranipun 

lan gampil anggenipun nganalisis pendidikan karakteripun, saengga mangke nilai- 

nilai pendhidhikan karakter punika saged dipuntrepaken wonten ing tindak-tanduk 

utawi solah bawa sarta tata krama saben dintenipun ing pagesangan. 

Wonten Antologi geguritan Tegal Ngrajug punika nggadhahi suraos kritik 

sosial tumraping kepemimpinan ingkang korup ingkang nyebabaken tata  

pemerintahan burak-rantak sarta kawula alit kesrakat amargi panguwaos ingkang 

adigang, adigung lan adiguna. Kanthi suraosing kang wonten geguritan Tegal 

Ngrajug punika saged dipunpendhet nilai moral inggih punika kadospundi moral 



4 
 

ingkang kedah dipungadhahi satunggaling panguwaos nagri utawi daerah ingkang 

leres. 

Geguritan Tegal Ngrajug ugi nggadhahi tetembungan ingkang arupi 

sindiran ngantos tetembungan ingkang kasar minangka miyosaken raos 

pangraosing panggurit ingkang boten remen dateng panguwaosing wilayah 

ingkang jaman semanten. Ngantos panguwaosing wilayah punika dipuntangkap 

tangan dening Komisi Pemberantasan Korupsi (KPK) amargi wonten 

satunggaling kasus. 

 

B. Idhentitasing Prakawis 

Adhedhasar lelarahan ingkang sampun kaandharaken ing nginggil mila 

idhentitas ing prakawis saged dipunjlentrehaken kados mekaten: 

1. Para siswa rumaos awrat anggenipun sinau bab geguritan amargi basanipun 

migunakaken basa Semarang-Solo. 

2. Antolog igeguritan Tegal Ngrajug minangka salah satunggaling geguritan 

abasa Jawa dialek Tegal minangka salah satunggaling solusi siswa supados 

gampil anggenipun sinau bab geguritan. 

3. Antologi geguritan Tegal Ngrajug nggadhahi nilai-nilai pendhidhikan karakter 

ingkang saged dipunpendhet minangka pandomaning ngagesang wonten ing 

sadengahing bebrayan agung. 

4. Kanthi wontenipun sosiologi karya sastra ing antologi geguritan Tegal 

Ngrajug, para siswa saged tepang sarta nyikapi kaliyan kawontenan sosia ling 

lingkunganipun amargi tumindaking panguwaos nagri ingkang mboten 

amanah, saengga saged dipundadosaken kaca benggala mangke menawi 

mbenjing dados satunggaling panguwaos nagri. 

 

C. Wewatesaning Prakawis 

Supados panaliten punika mboten mbalabar lan mboten uwal saking 

prakawis ingkang gumathok, mila panaliti badhe matesi masalah ingkang badhe 

kaandaraken inggih punika nganalisis struktur, nganalisis sosiologi sastra antologi 

geguritan Tegal Ngrajug kaliyan nganalisis pendidikan karakter ingkang wonten 

geguritan kalawau sarta asiling analisis kangge bahan ajar piwucalan basa Jawi 

mliginipun materi geguritaning SMA. 

 

D. Rumusaning Prakawis 

Adhedhasar lelarahaning perkawis ingkang sampun kaandaraken panaliti 

nemtokaken rumusan prakawis inggihpunika : 

1. Kadospundi struktur geguritan wonten ing antologi geguritan Tegal Ngrajug 

punika? 

2. Kadospundi sosiologi karya sastra wonten ing antologi geguritan Tegal 

Ngrajug punika? 

3. Nilai-nilai pendidikan karakter punapa kemawon ingkang dipunpanggihi 

wonten ing antologi geguritan Tega lNgrajug punika? 

4. Menapa nilai-nilai pendhidhikan karakter ingkang dipunpanggihaken saged 

kangge bahan ajar piwucalan basa Jawi ing SMA? 

 

E. Ancasing Panaliten 

Panaliten punika nggadhahi ancas inggih punika: 

1. Nggambaraken lan mbabaraken struktur geguritan ingkang wonten ing antologi 

geguritan Tegal Ngrajug 

2. Ngandharaken sosiologi karya sastra ingkang wonten ingantologi geguritan 

Tegal Ngrajug. 

3. Ngandharaken nilai-nilai pendidikan karakter ingkang wonten ing antologi 

geguritan Tegal Ngrajug. 

4. Ngandharaken nilai-nilai pendhidhikan karakter kalawau kangge bahan ajar ing 

piwucalan basa Jawi ing SMA. 

 

F. Mumpangating Panaliten 

Panaliten punika kaangkah saged nggadhahi mumpangat tumrap piwucalan 

basa Jawi. Mumpangat panaliten inggih punika : 

1. Mumpangat Teoritis 

Panaliten punika kaajab saged nambah khasanah ilmu pengetahuan, 

mliginipun ilmu sastra kaliyan nilai pendidikan karakter ingkang wonten ing 

antologi geguritan Tegal Ngrajug sarta gegayutanipun kaliyan piwucalan basa 

Jawi. 

2. Mumpangat Praktis 

a. Saged nambah wawasan kaliyan kawruh guru, babagan analisis sosiologi sastra 

kaliyan nilai karakter pendidikan. 

b. Saged nambah kawruh sarta madosi alternative piwucalan kang trep babagan 

geguritan saengga siswa minat lan antusias wonten ing piwucalan basa Jawi. 

c. Panaliten punika kaajab supados siswa saged mendhet mumpangatipun nilai-

nilai pendhidhikan karakter ing geguritan punika saged katrepaken wonten ing 

ngagesang ing bebrayan ageng. 

d. Kasil panaliten punika saged dipunbandingaken kaliyan panaliten sanesipun 

ingkang badhe nindakaken panaliten ingkang sami. 

BAB V 

DUDUTAN, IMPLIKASI, PAMRAYOGI 

 

A. Dudutan 

Dhasar saking asilipun analisis dhata sarta pangoncekipun dhata, saged 

dipunpendhet dudutan kados ing ngandhap punika: 

Struktur wangunan ing satunggaling puisi nggadhahi struktur fisik lan 

struktur bathin. Struktur-struktur puisi punika nyawiji mboten saged jumeneng 

piyambak-piyambak amargi antawisipun struktur fisik kaliyan bathin tansah 

ginayutan nggadhahi sifat fungsional. Ingkang kalebet struktur fisiki nggih punika 

diksi, lelewaning basa/majas, rima/ritma/purwakanthi, sarta tipografi. Dene 

ingkang kalebet struktur bathin inggih punika tema, pangraosing panggurit, 

nada/sikap panggurit, amanat, suasana.  

Ing antologi geguritan Tegal Ngrajug ugi nggadhahi struktur wangunan 

inggih punika struktur fisik sarta struktur bathin. Struktur fisik inggih punika 

struktur wangunan saking njawi dene struktur bathin punika struktur makna 

pangraosing panggurit ingkang dipunwedalaken. 

Antologi geguritan Tegal Ngrajug dipunripta dening panggurit wonten ing 

kawontenan masarakat sarta pamarentahan kotaTegal ingkang nembe burak rantak 

amargi kathah kebijakan pamarentah ingkang mboten mbelani kapentinganipun 

masarakat sarta tumindakipun walikota ingkang arogan, degsiya, korup, sarta 

sakersanipun piyambak. Kawontenan menika ndadosaken sengsaranipun 

masarakat Tegal.  

Para panggurit ningali sarta ngraosaken kawontenan punika sarta 

ngraosaken prihatos, duka, mangkel, malah pingin males menapa ingkang sampun 

katindakaken. Amargi kajurung manah ingkang mekaten panggurit ngripta 

geguritan-geguritan ingkang kakempalaken ing antologi geguritan Tegal Ngrajug 

ingkang dipunpandegani Bapak Maufur. Geguritan-geguritan punika ngginakaken 

basa Jawa dialek Tegalan ingkang basanipun lugas lan mboten tedeng aling-aling.  

Ing antologi geguritan Tegal Ngrajug walikota Tegal dipunsimbolaken 

sintren ingkang ayu saweg mbeksa kanthi gandhes luwes ananging tumindak 

durjana. Malah wonten ingkang dipunsimbolaken kadosdene kucing ingkang 

cluthak. Kathah simbol-simbol ingkang dipunginakaken ing geguritan-geguritan 

punika ingkang katujokaken dateng sang panguwaos pamarentahan. 

Antologi geguritan Tegal Ngrajug nggadhahi nilai-nilai pendhidhikan 

karakter. Sedasa nilai pendhidhikan karakter salebetipun antologi geguritan Tegal 

Ngrajug saged dipunimplementasikaken wonten ing penilaian sikap inggih sikap 

spiritual sarta sikap sosial. Sikap spiritual punika mlebet ing nilai pendhidhikan 

karakter religius, kerja keras, sarta bersahabat. Menawi penilaian sikap sosial 

mlebet ing pendhidhikan karakter jujur, dhisiplin, tanggung jawab, cinta damai, 

peduli sosial, demokrasi, bersahabat, sarta kerja keras.  

Buku antologi geguritan Tegal Ngrajug sarat sanget menawi 

dipundadosaken bahan ajar piwucalan Basa Jawi ing pawiyatan SMA ing 

Kabupaten Tegal, amargi ing buku kasebat geguritan-geguritanipun nggadhahi 

nilai-nilai pendhidhikan karakter ingkang laras sanget kangge piwucalan basa 

Jawi. Kanthi wontenipun nilai pendhidhikan karakter punika ateges 

anyengkuyung ndhidhik para siswa supados nggadhahi tingkah laku/solah 

bawa/budi pekerti ingkang sae. 

Buku antologi geguritan Tegal Ngrajug ngginakaken basa dialek Tegalan, 

saengga menawi buku kasebat dados bahan ajar trep sanget kangge para siswa 

ingkang manggen ing daerah-daerah pesisir ler kilen Jawa Tengah ingkang 

notabene basanipun ngapak. Amargi basanipun ngginakaken dialek Tegalan para 

siswa gampil anggenipun sinau bab geguritan punika.  

Antologi geguritan Tegal Ngrajug ugi nggambaraken kondisi sarta 

kawontenan masarakat ing daerahTegal ingkang nggadhahi karakteristik Tegal 

sanget, mila buku kasebat laras kaliyan sarat nyusun bahan ajar punika kedhah 

dipunlarasaken kaliyan kondisi sarta karakteristik lingkungan siswa ing 

daerahipun. 

 

B. Implikasi 

Implikasi teoritis wonten panaliten inggih punika wawasan ingkan gsaged 

dipunpendhet pamaos sasampunipun maos kasiling panaliten. Analisis ingkang 

wonten ing antologi geguritan Tegal Ngrajug nggadhahi implikasi teoritis inggih 

punika kanthi maos panaliten punika pamaos saged mangertos menawi geguritan 

Tegal Ngrajug kalebet geguritan modern ingkang mardhika mboten kaiket 

dening paugeran tartamu mboten kados geguritan tradhisional. Geguritan Tegal 

Ngrajug kawangun saking kalih unsur/struktur inggih punika struktur fisik sarta 

struktur bathin. Punika laras kaliyan pamanggihipun panaliten Eko Sri Israhayu 

wonten ing tesisipun ingkang sesirah Telaah Historis, Sosiologis, dan Estetis 

Puisi-puisi “Malu (Aku) Jadi Orang Indonesia” KaryaTaufik Ismail ingkang ugi 

analisis struktur geguritanipun. 

Wonten ing geguritan Tegal Ngrajug karipta dening para panggurit amargi 

kajurung ningali kawontenan masarakat sarta pamarentahan Tegal ingkang burak 

rantak amargi saking tumindaking panguwaos ingkang angkara. Prastawa punika 

dipuntitikani wontenipun Operasi Tangkap Tangan walikota Tegal dening Komisi 

Pemberantasan Korupsi nalika dinten Selasa tanggal 29Agustus 2017. Andharan 

kasebat nggambaraken analisis satunggaling karya sastra inggih punika analisis 

sosiologi karya sastra.  

Analisis sosiologi karya sastra ingkang sampun kasebataken punika 

Antologi geguritan Tegal Ngrajug ngandhut nilai-nilai moral ingkang saged 

dipunlebetaken dados nilai pendhidhikan karakter. Nilai-nilai pendhidhikan 

karakter ing antologi geguritan Tegal Ngrajug punika saged dipunginakaken 

kangge penilaian sikap wonten ing piwucalan basa Jawa pawiyatan SMA ing 

KabupatenTegal. 

Ing antologi geguritan Tegal Ngrajug saged dipunpendhet saripathinipun 

inggih punika nilai-nilai moral utawi pendhidhikan karakter ingkang wonten 

salebetipun geguritan Tegal Ngrajug. Nilai-nilai moral punika saged dados 

pandoming tumindak ing bebrayan ageng. Kawontenan pamarentahan ingkang 

semrawut punika saged dados kacabenggala menawi dados satunggaling 

panguwaos kedhah amanah dating tanggel jawabipun, ngayahi jejibahan ingkang 

jujur mboten korup, mboten deksiya dating andhahanipun, pro kaliyan rakyat, 

sarta mboten adigang adigung adiguna. Jabatan naming titipan sawekdal-wekda 

lsaged ical. Mila menawi saweg dados panguwaos mboten aji mumpung.  

Para dwija saged ngginakaken antologi geguritan Tegal Ngrajug minangka 

bahan ajar ing piwucalan basa Jawi mliginipun ing K.D 3.2 ‘Menelaah teks 

geguritan’ kaliyan KD 4.2 ‘Menulis geguritan dan Membacanya’ kelas XII 

semester 1. Amargi ing buku kasebat nggadhahi nilai-nilai pendhidhikan karakter 

ingkang saged dipunwucalaken wonten ing pawiyatan.  

Kasilipun panaliten punika saged dados rujukan kangge ningkataken 

panaliten ilmiah mliginipun kajian struktural, sosiologi, sarta pendhidhikan 

karakteripun. Ugi saged dados rujukan kangge landhesan teori ing panaliten 

ilmiah sarta saged dados referensi panaliten ing salajengipun.  

 

C. Pamrayogi 

Kangge para dwija prayoginipun buku antologi geguritan Tegal Ngrajug 

saged dados bahan ajar ing piwucalan basa Jawi SMA ing KabupatenTegal sarta 

daerah pesisir ler kilen Jawa Tengah amargi basa ingkang dipunginakaken basa 

Jawi dialek Tegal sarta ing salebetipun buku punika kathah nilai-nilai 

pendhidhikan karakter ingkang saged dipunpendhet kangge penilaian sikap ing 

piwucalan sarta tuntunan moral wonten ing sakupenging pawiyatan.Sanesipun ing 

antologi geguritan Tegal Ngrajug ugi wonten unsur estetis sarta sosiologi 

sastranipun.  

Kangge masarakat, wontenipun buku antologi geguritan Tegal Ngrajug 

nedahaken menawi ing daerahTegal punika kathah sastrawan ingkang taksih 

nguri-nguri basa dialek Tegalan saengga dialek Tegalan mboten punah.  

Kangge para pamaos antologi geguritan Tegal Ngrajug saged mendhet 

suraosing geguritan kasebat dados kacabenggala ing jagading pasrawungan sarta 

nglampah ing donyaning ngagesang. 

